
Dikjarazzjoni dwar il-futur taż-żoni rurali u 
tal-politika dwar l-iżvilupp rurali fl-UE

Diċembru 2024

Dikjarazzjoni tal-Grupp ta’ Koordinazzjoni tal-Patt Rurali
Verżjoni qasira

I. Il-futur taż-żoni rurali huwa ta’ tħassib għas-soċjetà 
kollha tagħna

	> Għadhom rwol ċentrali fl-ekonomija tal-UE, billi jospitaw 

ir-riżorsi vitali li fuqhom jiddependu setturi ewlenin. Huma 

importanti biex nindirizzaw it-tibdil fil-klima, narrikkixxu 

n-nisġa soċjali tal-UE, nippriservaw it-tradizzjonijiet u 

d-diversità kulturali Ewropej, u niggarantixxu s-sigurtà tal-

fruntieri tagħna.

II. L-isfidi rurali jeħtieġu risponsi urġenti
	> Sfidi: id-demografija (id-depopolazzjoni u t-tixjiħ), il-

forniment baxx tas-servizzi, it-tranżizzjonijiet diġitali, ekoloġiċi, 

u ekonomiċi, u r-riżorsi umani u finanzjarji ristretti.

	> Risponsi: investimenti fil-kapaċitajiet, l-infrastruttura, is-

servizzi, u l-innovazzjoni fil-livell lokali; Żvilupp lokali mmexxi 

mill-Komunità (Community-led Local Development — CLLD) 

imsaħħaħ u mekkaniżmi simplifikati ta’ finanzjament.

III. Il-politika futura dwar l-iżvilupp rurali trid tieħu 
l-ħtiġijiet taż-żoni rurali b’aktar serjetà

	> Approċċ olistiku għall-iżvilupp rurali u finanzjament 

koordinat minn sorsi tal-UE, nazzjonali, u reġjonali;

	> Applikazzjoni msaħħa tal-verifika rurali biex jiġi żgurat li 

l-politiki kollha jagħtu kas tal-ħtiġijiet rurali;

	> Allokazzjoni minima obbligatorja — eż. mill-inqas 30 % tal-

baġit totali fit-tul tal-UE — għall-iżvilupp rurali (lil hinn mill-

agrikoltura). Alternattiva: it-twaqqif ta’ Fond Ewropew għall-

Iżvilupp Rurali (European Rural Development Fund — ERUDF) 

apposta;

	> Użu usa’ ta’ inizjattivi mmexxijin mill-komunità — inklużi 

l-LEADER/CLLD u l-Irħula Intelliġenti — permezz ta’ allokazzjoni 

obbligatorja ta’ mill-inqas 10 % tal-finanzjament għall-iżvilupp 

rurali.

IV. Nibdlu l-viżjoni fit-tul għaż-żoni rurali fi strateġija 
konkreta u nwettqu l-mudell tal-Patt Rurali

	> It-twettiq tal-viżjoni rurali tal-UE fi strateġiji ta’ żvilupp rurali 

azzjonabbli fil-livelli nazzjonali, reġjonali, u lokali, allinjati mal-

prijoritajiet tal-UE u fformulati fi sħubija mal-partijiet ikkonċernati;

	> Koordinazzjoni orizzontali u vertikali robusta (il-mudell 

tal-Patt Rurali) permezz ta’ membri tal-gvern magħżulin, gruppi ta’ 

koordinazzjoni interministerjali obbligatorji (fil-livelli nazzjonali/

reġjonali) u koordinazzjoni obbligatorja fost id-Direttorati Ġenerali 

rilevanti (fil-livell tal-UE).

V. Bini tal-kapaċità lokali u ħolqien ta’ appartenenza 
fil-livell lokali

	> L-appoġġ tekniku, in-networking, il-bini tal-kapaċità biex 

il-gvernijiet lokali, l-organizzazzjonijiet tas-soċjetà ċivili, il-

komunitajiet lokali, u n-negozji ż-żgħar jinnavigaw il-mekkaniżmi 

ta’ finanzjament u jimplimentaw proġetti innovattivi;

	> Finanzjament inizjali għat-tħejjija tal-proġetti u l-iżvilupp 

tal-ideat fil-livell lokali, u proċessi ta’ applikazzjoni ssimplifikati, 

inklużi pagamenti bbażati fuq ir-riżultati u mudelli ta’ finanzjament 

ibbażati fuq il-prestazzjoni.

VI. Titjib fil-monitoraġġ tal-infiq rurali tal-UE 
	> It-tikkettar tal-fondi tal-UE skont is-settur u t-tip ta’ 

territorju biex jissaħħu t-trasparenza u r-responsabbiltà. It-

tikkettar territorjali għandu jqis l-ispeċifiċitajiet taż-żoni rurali u 

jgħin fil-prevenzjoni ta’ benefiċċju sproporzjonat għat-territorji 

b’kapaċità ogħla.

	> Indikaturi SMART (Specific, Measurable, Achievable, Relevant, 

and Time-bound) biex jevalwaw l-impatt tal-proġetti rurali, fuq 

perjodu qasir u fuq perjodu twil ta’ żmien, filwaqt li jibbilanċjaw 

l-aspetti kwantitattivi u kwalitattivi. Appoġġ tekniku lill-partijiet 

ikkonċernati rurali biex jimplimentaw l-indikaturi b’mod effettiv.

Dikjarazzjoni tal-RPCG: ġiet adottata b’kunsens fit-
12 ta’ Diċembru 2024 u tistabbilixxi proposta strateġika għall-fondi 
u l-politiki tal-UE għal wara l-2027. Hija rispons kollettiv għall-
mistoqsijiet stabbiliti fir-rapport ta’ Marzu 2024 tal-Kummissjoni 
Ewropea dwar il-viżjoni fit-tul għaż-żoni rurali tal-UE.

Il-Grupp ta’ Koordinazzjoni tal-Patt Rurali (RPCG): grupp informali, li 
jirrappreżenta lill-parteċipanti tal-Patt biex ikompli jiżviluppah u jmexxi 
l-proċess tiegħu

Il-Patt Rurali: qafas ta’ kooperazzjoni bejn il-livelli ta’ governanza u 
l-partijiet ikkonċernati biex jiġu indirizzati l-isfidi rurali

https://ruralpact.rural-vision.europa.eu/publications/rural-pact-coordination-group-rpcg-declaration-future-rural-areas-and-rural_en
https://eur-lex.europa.eu/legal-content/MT/ALL/?uri=comnat%3ACOM_2024_0450_FIN
https://eur-lex.europa.eu/legal-content/MT/ALL/?uri=comnat%3ACOM_2024_0450_FIN
https://ruralpact.rural-vision.europa.eu/RPCG_en
https://ruralpact.rural-vision.europa.eu/rural-pact_en


Ingħaqad mal-Komunità tal-Patt Rurali u  
mal-pjattaforma online

https://ruralpact.rural-vision.europa.eu/become-member_en

L-opinjonijiet espressi huma dawk tal-Grupp ta’ Koordinazzjoni tal-Patt 
Rurali biss u m’għandhomx jitqiesu bħala rappreżentattivi tal-pożizzjoni 
uffiċjali tal-Kummissjoni Ewropea.

